
ხელშეკრულება# 
(სახელმწიფო შესყიდვების შესახებ)  

ქ.თბილისი                                                                                                      ----- 2021 წელი          
დაიდო,   ერთის   მხრივ   სსიპ   „ლ.   საყვარელიძის   სახ.   დაავადებათა   კონტროლისა   და 
საზოგადოებრივი ჯანმრთელობის ეროვნული ცენტრი“ (შემდგომში „შემსყიდველი“) მისი 
გენერალური დირექტორის მოადგილის    ------------  სახით და  მეორეს მხრივ,----------- (შემდგომში 
„მიმწოდებელი“) მისი   --------  სახით, შემდეგზე - სსიპ „ლ. საყვარელიძის სახ. დაავადებათა 
კონტროლისა და საზოგადოებრივი ჯანმრთელობის ეროვნული ცენტრის“ მიერ 2021 წლის ---- NAT -
-------- გამოცხადებული   ელექტრონული ტენდერის შედეგების მიხედვით ფარმაცევტული 
პროდუქტების (ტეტანუსის საწინააღმდეგი შრატი CPV33600000, 33651500 ) შესყიდვაზე. 
 

1.   ხელშეკრულების საფუძველი 
1.1 „სახელმწიფო შესყიდვების შესახებ“ საქართველოს კანონი. 
1.2 “ 2021  წლის ჯანმრთელობის დაცვის პროგრამების დამტკიცების შესახებ“ საქართველოს მთავრობის 
2020  წლის 31 დეკემბრის N828  დადგენილების შესაბამისად. 
1.3 დაფინანსების წყარო: „იმუნიზაციის“ სახელმწიფო პროგრამის  
„სპეციფიკური  შრატებისა  და  ვაქცინების  შესყიდვის“  კომპონენტი  ფარგლებში.  
 

2.   ხელშეკრულების ობიექტი 
2.1 ხელშეკრულების  (შესყიდვის)  ობიექტია:  ფარმაცევტული პროდუქტების  (CPV33600000, 
33651500) შესყიდვა -   (შემდგომში „საქონელი“) ხელშეკრულებას თანდართული ფასების ცხრილის 
შესაბამისად. 
 

3.   ხელშეკრულების საერთო ღირებულება 
3.1  ხელშეკრულების საერთო ღირებულება შეადგენს ---------  (----------------------) ლარს. 
3.2  შესყიდვის ობიექტის ღირებულება განისაზღვრება „ მიმწოდებლის“მიერ 
წარმოდგენილი  ფასების   ცხრილის   შესაბამისად, რომელიც   წარმოადგენს   წინამდებარე 
ხელშეკრულების განუყოფელ  ნაწილს. 
3.3 ხელშეკრულებაში დაფიქსირებული ფასის შეცვლა დასაშვებია მხოლოდ შემდეგ შემთხვევებში, 
როდესაც: 
ა)მხარეთა ურთიერთშეთანხმების შედეგად მოხდება სატენდერო წინადადებაში წარმოდგენილი 
ერთეულის ფასის შემცირება; 
ბ) საქართველოს სამოქალაქო კოდექსის 398–ე მუხლით გათვალისწინებული გარემოებების 
არსებობისას. 
 
 

4.   ხელშეკრულების კონტროლი 
4.1 ხელშეკრულების შესრულების კონტროლს განახორციელებს – ცენტრის   სახელმწიფო შესყიდვების 
ხელშეკრულებების შესრულების კონტროლის  ჯგუფი,  რომელიც  „ საქონლის“ მიღებისას 
წარმოქმნილი საჭიროებიდან გამომდინარე, განახორციელებს ინსპექტირებას, რაც გულისხმობს 
ხელშეკრულების პირობების შესრულების კონტროლს. 
4.2   ინსპექტირების განხორციელებასთან დაკავშირებულიყველა საჭირო საბუთის 
წარდგენა,ფინანსური ხარჯის და საორგანიზაციო საკითხების გადაწყვეტა ეკისრება „მიმწოდებელს“. 
4.3 მიღება-ჩაბარებასა და ინსპექტირებაზე უფლებამოსილი პირები არიან: ცენტრის ------------- 
 

5.   შესყიდვის ობიექტის ხარისხი 
5.1. მისაწოდებელი „საქონლის“ ხარისხი უნდა შეესაბამებოდეს სატენდერო წინადადებით 
წარმოდგენილ ინფორმაციას კერძოდ, „საქონელი“ უნდა იყოს წარმოდგენილი ორიგინალი 
მწარმოებლის შეფუთვით, უნდა შეესაბამებოდეს ფასების ცხრილში მითითებულ მახასიათებლებს, 

ასევე გათალისწინებული უნდა იყოს ყველა ისე გარემოება, რამაც შეიძლება ხარისხზე გავლენა 
მოახდინოს. 
5.2. შესყიდვის    ობიექტის    უხარისხობის/წუნდების    შემთხვევაში    „შემსყიდველი“    წერილობით    
აცნობებს „მიმწოდებელს“    წუნდების    მიზეზების    მითითებით.    „მიმწოდებელი“    საკუთარი    
სახსრებით უზრუნველყოფს შესყიდვის ობიექტის ნაკლის აღმოფხვრას ან შეცვლას გონივრულ 
ვადაში (არაუმეტეს 20 (ოცი) დღეში) „შემსყიდველის“ ინტერესების გათვალისწინებით და 
“შემსყიდველის” მხრიდან რაიმე დამატებითი დანახარჯის გაწევის გარეშე. 
5.3. ამავე მუხლის 5.2 პუბქტით აღნიშნულ შემთხვევაში ზარალის დადგომისას „შემსყიდველი“ 
წერილობით აცნობებს „მიმწოდებელს“  რის საფუძველზეც “მიმწოდებელი” უზრუნველყოფს 
ზარალის ანაზღაურებას. 
 

6.   შესყიდვის ობიექტის მიწოდების და მიღება-ჩაბარების პირობები 
6.1. საქონლის“ მიწოდების ვადა - INCOTERMS-2010-ით დადგენილი წესების თანახმად, DDP 
საწყობის პირობით „საქონლის“ მოწოდება უნდა განხორციელდეს ხელშეკრულების გაფორმებიდან  
ერთჯერადად ან  ეტაპობრივად  შემსყიდველის წერილობითი მოთხოვნის საფუძველზე, 
მოთხოვნიდან 30 კალენდარული დღის განმავლობაში, ხოლო საქონლის მოქოდების საბოლოო ვადაა   
არაუგვიანეს 2021  წლის 1 ოქტომბრისა.  მის: ქ.  თბილისი, კახეთის გზატკეცილი #99; 
6.2  „საქონლის“  მიწოდებისას  დაცული  უნდა  იყოს     „საქონლის“  შენახვის  შესაბამისი 
პირობები. მოწოდებული პროდუქციის ტრანსპორტირება უნდა მოხდეს მოთხოვნის შესაბამისად, 
აუცილებლობის შემთხვევაში გამოყენებული უნდა იქნეს ცივი ჯაჭვი. 
6.3 „საქონლის“ მიწოდებისას „მიმწოდებელმა“ „შემსყიდველს“ უნდა წარუდგინოს შემდეგი 
დოკუმენტები: 
6.3.1.  სასაქონლო  ზედნადები  საქონლის  აღწერით,  საქონლის  რაოდენობის,  ერთეულის ფასის 
და საერთო ღირებულების მითითებით; 
6.4  „ მიმწოდებელმა“   უნდა   უზრუნველყოს  შემსყიდველისათვის   ზემოთ   ჩამოთვლილი 
დოკუმენტების    წარდგენა    „საქონლის“    დანიშნულების    ადგილზე    მიწოდებისთანავე. 
პასუხისმგებლობა  „შემსყიდველის“  მიერ  აღნიშნული  დოკუმენტაციის  დაგვიანებით მიღების   ან   
მიუღებლობის   შედეგად   წარმოქმნილი   ყველა   ხარჯებისათვის   ეკისრება „მიმწოდებელს“. 
6.5      ფაქტიურად      მიწოდებული      „საქონლის“      მიღება–ჩაბარება      განხორციელდება 
ხეკშეკრულების  მე–4  მუხლით  განსაზღვრული    კოორდინატორის    ან    უფლებამოსილი პირის   
მიერ   შედგენილი ინსპექტირების აქტის საფუძველზე მხარეთა უფლებამოსილი წარმომადგენლების       
მიერ ხელმოწერილი და დამოწმებული მიღება– ჩაბარების აქტით (რომელიც შედგენილი იქნება 
მოწოდებული საქონლის ხელშეკრულებით გათვალისწინებული ერთეულის და შესაბამისი საერთო 
ფასის მიხედვით). 
6.6 მიმწოდებელმა უნდა წარმოადგინოს შესაბამისი ხარისხის დამადასტურებელი დოკუმენტები. 
 

7.   საქონლის ვარგისიანობის ვადა 
 
7.1 „საქონლის“ ვარგისიანობის ვადა მოწოდების მომენტისთვის უნდა იყოს  არანაკლებ 1 წელი.  
 
 

8.   ანგარიშსწორების წესი, ფორმა და ვადები 
8.1. ანგარიშსწორების  ფორმა: უნაღდო  ანგარიშსწორება „მიმწოდებლის“  საბანკო  ანგარიშზე თანხის   
ჩარიცხვის  გზით , „საქონლის“ მიწოდების შემდეგ, მიღება-ჩაბარების აქტის გაფორმებიდან 
არაუგვიანეს 20  სამუშაო დღისა. 
8.2. ანგარიშსწორება განხორციელდება ლარებში. 
8.3.  შესაძლებელია განხორციელდეს წინასწარი ანგარიშწორება ხელშეკრულების ღირებულების 
100%-ის ოდენობით, რომლის  მოქმედების ვადა 30 დღით უნდა აღემატებოდეს საქონლსი მოწოდების 
ვადას   (საბანკო,  სადაზღვევო ან სხვა). 

9.   მხარეთა უფლება-მოვალეობანი 
9.1. „შემსყიდველი“  უფლებამოსილია  შეწყვიტოს  ხელშეკრულება  „საქონლის“  
ხარისხის,„საქონლის“ ვადის და/ან მიწოდების პირობების გაუარესების გამო, აგრეთვე მე-12 
მუხლითგათვალისწინებული პირობების შემთხვევაში; 
9.2. „შემსყიდველი“ ვალდებულია უზრუნველყოს მიწოდებული „საქონლის“ ღირებულების 
დროული      გადარიცხვა „მიმწოდებლის“ საბანკო ანგარიშზე; 
9.3.      „მიმწოდებელი“      უფლებამოსილია      მოსთხოვოს      „შემსყიდველს“      
„საქონლის“ღირებულების დროული გადარიცხვა მის საბანკო ანგარიშზე; 
9.4. „მიმწოდებელი“' ვალდებულია: უზრუნველყოს ამ ხელშეკრულებით განსაზღვრული ხარისხის 
„საქონლის“ მიწოდება „შემსყიდველისათვის“ ხელშეკრულებით დადგენილი პირობების 
შესაბამისად. 
 

10. პირგასამტეხლო 
10.1. ხელშეკრულებით განსაზღვრული ვადების გადაცდენის,  შემთხვევაში მხარეებს ეკისრებათ 
პირგასამტეხლოს გადახდა ყოველ ვადაგადაცილებულ დღეზე გაანგარიშებით მოსაწოდებელი 
საქონლის ღირებულების 0,1%-ს ოდენობით. 
10.2. სხვა პირობების დარღვევის შემთხვევაში, დამრღვევი მხარე  იხდის პირგასამტეხლოს 
ხელშეკრულების საერთო ღირებულების 1%-ს ოდენობით, ყოველი დარღვევის ფაქტის 
დაანგარიშებით. მათ შორის ამ ხელშეკრულების  მეხუთე მუხლის 5.2. პუნქტით გათვალისწინებულ 
შემთხვევაში.  
10.3 იმ შემთხვევაში, თუ პირგასამტეხლოს ჯამური თანხა გადააჭარბებს ხელშეკრულების 
ღირებულების 2%-ს მეორე მხარეს უფლება აქვს ცალმხრივად შეწყვიტოს ხელშეკრულება და 
მოითხოვოს მიყენებული ზარალის ანაზღაურება. 
10.4 საჯარიმო სანქციების გადახდა არ ათავისუფლებს მხარეებს ძირითადი ვალდებულებების 
შესრულებისაგან. 
10.5 მხარეები ვალდებულებას იღებენ უზრუნველყონ პირგასამტეხლოს თანხის გადახდა წერილობითი 
შეტყობინების მიღებიდან 10 (ათი) დღის განმავლობაში. 

11.ფორს-მაჟორული სიტუაცია 
11.1. ხელშეკრულების საფუძველზე არც ერთი მხარე არ აგებს პასუხს მეორე  მხარის წინაშე 
და  თავისუფლდება  პასუხისმგებლობისაგან  საკუთარი  ვალდებულებების შეუსრულებლობის ან 
არასათანადოდ (ნაწილობრივ) შესრულების გამო, თუ ამის მიზეზი გახდა საგანგებო ხასიათის მქონე 
დაუძლეველი ძალა, რომლის წარმოშობაზე ხელშეკრულების მონაწილე მხარეები პასუხს არ აგებენ და 
რომლის არსებობის ან წარმოშობის შესახებ ხელშეკრულების დადების მომენტში არ შეეძლოთ 
სცოდნოდათ. 
11.2. დაუძლეველ ძალად ჩაითვლება შემდეგი (და არა მხოლოდ): 
ა) სტიქიური უბედურებანი (ხანძარი, წყალდიდობა, მიწისძვრა, შტორმი და სხვა); 
ბ) გამოცხადებული ან გამოუცხადებელი ომი, სამოქალაქო არეულობა, ნებისმიერი სახის საომარი 
მოქმედებები, საგანგებო მდგომარეობა; 
გ) ეპიდემიები; 
დ) ბლოკადა ან ნებისმიერი ეკონომიკური ემბარგო; 
ე) ხელისუფლების ნებისმიერი ერთეულის ან ხელისუფლების მიერ საამისოდ კომპეტენტურად 
განსაზღვრული ორგანოს გადაწყვეტილება და ისეთი ნორმატიული აქტის გამოცემა, რომელიც 
ზემოქმედებს მხარეების მიერ ხელშეკრულებით ნაკისრი ვალდებულებების შესრულებაზე და ცვლის, 
წყვეტს ან აჩერებს ხელშეკრულების დებულებებსა და პირობებს. 
11.3. ფორს-მაჟორული მოვლენა დადასტურებული უნდა იქნეს კომპეტენტური ორგანოს მიერ. 

11.4. ფორს-მაჟორული მოვლენების წარმოშობის შესახებ მხარემ დაუყოვნებლივ უნდა აცნობოს მეორე 
მხარეს მის ხელთ არსებული საკომუნიკაციო საშუალებით (ტელეფონი, ფოსტა, ფაქსი, ელექტრონული 
ფოსტა, კურიერი და სხვა). 
11.5. ფორს-მაჟორული გარემოებების არსებობა ავტომატურად არ იწვევს ხელშეკრულების გაუქმებას.  
მხარეები  ვალდებულნი  არიან  განსაზღვრონ  წინამდებარე  ხელშეკრულების ფორს-მაჟორულ 
მოვლენებთან მისადაგების საკითხი. 
11.6.     ფორს-მაჟორული     გარემოებების     შეწყვეტისთანავე     მხარეები     დაუყოვნებლივ 
აგრძელებენ ხელშეკრულებით ნაკისრი ვალდებულებების შესრულებას. 
11.7.  ფორს-მაჟორული  გარემოებების  არსებობის  პირობებში,  ვალდებულებების შესრულების 
პერიოდი შეჩერდება იმ დროით, რა დროსაც გასტანა ასეთმა გარემოებებმა თუ მხარეთა შორის არ იქნა 
მიღწეული სხვაგვარი შეთანხმება. 
11.8. მხარე არ თავისუფლდება პასუხისმგებლობიდან, თუ კი ფორს-მაჟორული მოვლენის დადგომა  
გამოწვეულია  მისი  ბრალით,  ან  ნაკისრ  ვალდებულებათა  შესრულება შესაძლებელი იყო ასეთ 
გარემოებათა დადგომამდეც გონივრულ ვადებში. 
 

12. ხელშეკრულების შეწყვეტა 
12.1 ხელშეკრულება შეიძლება შეწყდეს ერთ-ერთი მხარის ინიციატივით მხარეთა 
ურთიერთშეთანხმების საფუძველზე. 
12.2. ხელშეკრულების 12.1 პუნქტით გათვალისწინებულ შემთხვევაში მხარე ვალდებულია მეორე 
მხარეს აღნიშნულის თაობაზე აცნობოს წერილობით, არაუგვიანეს 15 სამუშაო დღით ადრე. 
12.3.წერილობითი  შეტყობინება  არ  ათავისუფლებს  მხარეებს  ხელშეკრულებით  ნაკისრი 
ვალდებულებების შესრულებისაგან ხელშეკრულების შეწყვეტამდე. 
 

13. დავები და მათი გადაწყვეტის წესი 
13.1 მხარეთა შორის წამოჭრილი დავები შესაძლებელია გადაწყვეტილ იქნეს ორივე მხარის 
ერთობლივი მოლაპარაკების საფუძველზე. 
13.2 „შემსყიდველმა” და “მიმწოდებელმა” ყველა ღონე უნდა იხმაროს, რათა პირდაპირი, 
არაოფიციალური მოლაპარაკებების პროცესში შეთანხმებით მოაგვარონ ყველა უთანხმოება და დავა, 
წარმოქმნილი მათ შორის ხელშეკრულების ან მასთან დაკავშირებული სხვა კომპონენტის ირგვლივ. 
13.3 თუ მხარეები ვერ შეძლებენ მოლაპარაკების საფუძველზე გადაწყვიტონ დავა ნებისმიერ მხარე 
უფლებამოსილია მიმართოს სასამართლოს. 
 
 

14. სხვა პირობები 
14.1 მხარეები ხელმძღვანელობენ ურთიერთპატივისცემის პრინციპით და თანამშრომლობის 
გაღრმავების სურვილით. 
14.2 ხელშეკრულების  მხარეები  ვალდებულნი  არიან  გაუფრთხილდნენ  თითოეულის სახელს, 
საქმიან რეპუტაციას და ღირსებას. 
14.3  მხარეები ვალდებულნი არიან დაიცვან ერთობლივი   საქმიანობის შედეგად მათთვის ცნობილი 
მეორე მხარის კონფიდენციალური ინფორმაცია. 
14.4  ხელშეკრულების მხარეებს არა აქვთ უფლება გააკეთონ განცხადება მეორე მხარის მიერ 
ხელშეკრულების ვერ ან არ შესრულების, მისი შესრულებისას დარღვევების და ა. შ. თუ წინასწარ არ 
მოხდა შესაბამისი საკითხის ერთობლივი შესწავლა და შესაბამისი ფაქტების დადასტურება. 
14.5   კონფიდენციალობის დარღვევად არ ჩაითვლება შემთხვევა, როდესაც ინფორმაციის გამჟღავნება 
წარმოადგენს კანონის ან კანონის საფუძველზე ხელისუფლების რომელიმე ორგანოს მიერ 
გამოცემული აქტის მოთხოვნას. 
14.6 ხელშეკრულება შედგენილია ელექტრონულად და „ელექტრონული დოკუმენტისა და 
ელექტრონული სანდო მომსახურების შესახებ“ საქართველოს კანონის შესაბამისად.. 

14.7  წინამდებარე ხელშეკრულების ყველა ცვლილება და დამატება ძალაშია მხოლოდ იმ შემთხვევაში, 
თუ ისინი შეტანილია წერილობითი სახით და ხელმოწერილია ორივე მხარის სრულუფლებიანი 
წარმომადგენლის მიერ. 

 
15. ხელშეკრულების მოქმედების ვადა 

15.1  ხელშეკრულება  შედის  ძალაში  მხარეთა  მიერ  ხელშეკრულებაზე  ხელის  მოწერის 
თარიღიდან. 
15.2 ხელშეკრულების მოქმედების ვადა განისაზღვრება: 2022 წლის 31 იანვრის  ჩათვლით.  
15.3ხელშეკრულების  მოქმედების  ვადებში  ცვლილება  შესაძლებელია  მხოლოდ  მხარეთა 
ურთიერთშეთანხმებით. 
15.4   ურთიერთობა   მხარეებს   შორის   წყდება  მხარეების   მიერ   ყველა   ვალდებულებათა 
შესრულებისა და დებიტორულ-კრედიტორულ დავალიანებათა დაფარვის შემდგომ. 
 

 
 

16. განსაკუთრებული შენიშვნები 
16.1ხელშეკრულება შედგენილია ელექტრონულად და „ელექტრონული დოკუმენტისა და 
ელექტრონული სანდო მომსახურების შესახებ“ საქართველოს კანონის შესაბამისად. 
 

17. მხარეთა რეკვიზიტები 
 

„შემსყიდველი“ „მიმწოდებელი“  
სსიპ  „ლ. საყვარელიძის  სახ. დაავადებათა 
კონტროლისა და საზოგადოებრივი 
ჯანმრთელობის ეროვნული  ცენტრი“ 
კახეთის გზატკ.#99 
საიდენტიფიკაციო კოდი 211324351 ქ. 
თბილისი სახელმწიფო ხაზინა კოდი 
TRESGE22 
ანგარიშის # GE24NB03301100200165022 
 


